საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის მინისტრი

ბრძანება

მსოფლიო ბანკის (WB IBRD სესხი 9113-GE) და აზიის ინფრასტრუქტურის საინვესტიციო ბანკის (AIIB სესხი L0388A) სასეხო შეთანხმებების -  Covid-19 –ის წინააღმდეგ სწრაფი რეაგირების პროექტის, ფარგლებში, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში საზედამხედველო კომისიის შექმნისა და პროექტთან დაკავშირებით განსახორციელებელ ზოგიერთ ღონისძიებათა შესახებ

„საქართველოს მთავრობის სტრუქტურის, უფლებამოსილებისა და საქმიანობის წესის შესახებ“ საქართველოს კანონის მე-20 მუხლის მე-5 პუნქტის, ,,საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს დებულების დამტკიცების შესახებ” საქართველოს მთავრობის 2018 წლის 14 სექტემბრის N473 დადგენილებით დამტკიცებული დებულების მე-6 მუხლის მე-2 პუნქტის ,,ო“ და ,,ჟ“ ქვეპუნქტებისა და 21-ე მუხლის  შესაბამისად და საქართველოსა და მსოფლიო ბანკს (WB IBRD სესხი 9113-GE), აგრეთვე საქართველოსა და აზიის ინფრასტრუქტურის საინვესტიციო ბანკს (AIIB სესხი L0388A) შორის გაფორმებული სასესხო შეთანხმებების ფარგლებში  Covid-19 -ის წინააღმდეგ სწრაფი რეაგირების პროექტის (შემდგომში - პროექტი) გათვალისწინებით, 

ვბრძანებ:

მუხლი 1. პროექტთან დაკავშირებული ღონისძიებების კოორდინაციისა და პროექტის ფარგლებში განხორციელებული საქმიანობის ზედამხედველობის მიზნით, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროში (შემდგომში - სამინისტრო), პროექტის განხორციელების ვადით, შეიქმნას საზედამხედველო კომისია (შემდგომში - კომისია) შემდეგი შემადგენლობით:

ა) თამარ გაბუნია - მინისტრის პირველი მოადგილე, კომისიის თავმჯდომარე;
ბ) თამარ ბარკალაია - მინისტრის მოადგილე, კომისიის თავმჯდომარის მოადგილე;
გ) გიორგი წოწკოლაური - მინისტრის მოადგილე, კომისიის თავმჯდომარის მოადგილე;
დ)  გიორგი ჭავჭავაძე - პოლიტიკის დეპარტამენტის წარმომადგენელი; კომისიის წევრი;
ე) ბექა ჯაყელი - საფინანსო-ეკონომიკური დეპარტამენტის წარმომადგენელი; კომისიის წევრი;
ვ) თინათინ ხარძიანი - ადმინისტრაციის წარმომადგენელი, კომისიის წევრი;
ზ) ამირან გამყრელიძე - სსიპ - ლ. საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნული ცენტრის დირექტორი, კომისიის წევრი;
თ) ავთანდილ თალაკვაძე - სსიპ -  საგანგებოს სიტუაციების კოორდინაციისა და გადაუდებელი დახმარების ცენტრის დირექტორი, კომისიის წევრი;
ი) ზაალ კაპანაძე - სსიპ -  სამედიცინო და ფარმაცევტული საქმიანობის რეგულირების სააგენტოს დირექტორი, კომისიის წევრი;
კ) ნინო ველთაური - სსიპ დასაქმების ხელშეწყობის სააგენტოს წარმომადგენელი, კომისიის წევრი;
ლ) ამირან გოგიტიძე -  სამინისტროს სახელმწიფო კონტროლს დაქვემდებარებული სსიპ - საგანგებო სიტუაციების კოორდინაციისა და გადაუდებელი დახმარების ცენტრის, სამედიცინო უზრუნველყოფის და გამოძახებათა მართვის დეპარტამენტის უფროსი, კომისიის წევრი;
მ) ოთარ ნამიჭეიშვილი -  სამინისტროს სახელმწიფო კონტროლს დაქვემდებარებული სსიპ -  ლ. საყვარელიძის სახ. დაავადებათა კონტროლისა და საზოგადოებრივი ჯანმრთელობის ეროვნული ცენტრის საფინანსო-ეკონომიკური დეპარტამენტის უფროსი, კომისიის წევრი;
ნ)  ნინო კვერნაძე -    COVID-19-ის წინააღმდეგ სწრაფი რეაგირების პროექტის მენეჯერი, კომისიის წევრი.
2. კომისიის მუშაობაში, სათათბირო  ხმის უფლებით მონაწილეობის მიღება ეთხოვოთ:
ა) მსოფლიო ბანკის წარმომადგენლებს:
ა.ა) ვოლკან ჩეთინკაია - COVID-19-ის წინააღმდეგ სწრაფი რეაგირების პროექტის სამუშაო ჯგუფის ხელმძღვანელი (TTL)
ა.ბ) მადალენა ჰონორატი - COVID-19-ის წინააღმდეგ სწრაფი რეაგირების პროექტის სამუშაო ჯგუფის ხელმძღვანელი (TTL) 
ა.გ) ნინო რამიშვილი - შესყიდვების სპეციალისტი, მსოფლიო ბანკის სამხრეთ კავკარიის რეგიონული ოფისი
ბ) საქართველოს ფინანსთა სამინისტროს წარმომადგენლებს:
ბ.ა) სალომე ჩაკვეტაძეს - საქართველოს ფინანსთა სამინისტროს სახელმწიფო ვალის მართვის დეპარტამენტის, ევროინტეგრაციის და პროგრამების სამმართველოს ხელმძღვანელი;  
ბ.ბ) ეკატერინე გუნცაძეს - საქართველოს ფინანსთა სამინისტროს საბიუჯეტო დეპარტამენტის ხელმძღვანელი.
გ) ლევან დგებუაძეს - საქართველოს ფინანსთა სამინისტროს მმართველობის სფეროში შემავალი საჯარო სამართლის იურიდიული პირის შემოსავლების სამსახურის მომსახურების დეპარტამენტის უფროსი.
მუხლი 2. დამტკიცდეს კომისიის თანდართული დებულება. 
მუხლი 3.  პროექტით გათვალისწინებული ღონისძიებების უზრუნველსაყოფად დაევალოს:
ა) სამინისტროს იურიდიულ დეპარტამენტს უზრუნველყოს პროექტთან დაკავშირებული ან პროექტის ფარგლებში მიღებული სამართლებრივი აქტების (მინისტრის ბრძანება, მთავრობის დადგენილება, მთავრობის განკარგულება) მიღების თაობაზე პროგრამის მენეჯერის (PIU-ს ხელმძღვანელი) ოფიციალური ინფორმირება დეს-პროგრამის მეშვეობით. 
ბ) სამინისტროს ადმინისტრაციას PIU-ს წევრების ჩართვა სამინისტროს დოკუმენტბრუნვის ელექტრონულ სისტემაში.
გ) PIU-ს უზრუნველყოს:
გ.ა) პროექტის ფარგლებში გასაფორმებელი ხელშეკრულებების გაფორმების/ხელმოწერის პროცედურების უზრუნველყოფა, მათი აღრიცხვა და მართვა. ხელშეკრულებისა და საქმისწარმოების მასალების სამინისტროს ადმინისტრაციის საქმისწარმოების სამმართველოსათვის გადაცემა დადგენილი წესის შესაბამისად;
გ.ბ) საშუალოდ კვარტალში ერთხელ განხორციელებული საქმიანობის შესახებ ანგარიშის მომზადება.
მუხლი 4. წინამდებარე ბრძანების შესრულებაზე კონტროლს განვახორციელებ პირადად. 
მუხლი 5. ბრძანება ძალაშია ხელმოწერისთანავე.


მინისტრი 								ეკატერინე ტიკარაძე

საზედამხედველო კომისიის დებულება

მუხლი 1. ზოგადი დებულებები
1. წინამდებარე დებულება შემუშავებულია საქართველოსა და მსოფლიო ბანკს (WB IBRD სესხი 9113-GE), აგრეთვე საქართველოსა და აზიის ინფრასტრუქტურის საინვესტიციო ბანკს (AIIB სესხი L0388A) შორის გაფორმებული სასესხო შეთანხმებების ფარგლებში მიმდინარე  Covid-19 -ის წინააღმდეგ სწრაფი რეაგირების პროექტის (შემდგომში - პროექტი) მონიტორინგისა და საზედამხედველო ინსტიტუციური მექანიზმების შესაქმნელად. 
2. წინამდებარე დებულება განსაზღვრავს კომისიის ზოგად ფუნქციებს პროექტთან მიმართებაში დაკომისიის მუშაობის ორგანიზაციულ საკითხებს. 

მუხლი 2. კომისიის ფუნქციები და უფლებამოსილებები
კომისია:
ა) უზრუნველყოფს პროექტის განხორციელების კოორდინაციას, რისთვისაც განიხილავს პროგრამის მიღწევებს, დაგეგმილ აქტივობებს, პროგრამის რისკებსა და მათი დაძლევის სტრატეგიებს. 
ბ) პროექტის განმახორციელებელი ერთეულის (შემდგომში - PIU) მეშვეობით  საშუალოდ კვარტალში ერთხელ ისმენს პროექტის ანგარიშს განხორციელებული საქმიანობის შესახებ;
გ) საჭიროების შემთხვევაში იღებს პროექტის განსახორციელებლად საჭირო გადაწყვეტილებებს; 
დ) უზრუნველყოფს მსოფლიო ბანკის (WB IBRD სესხი 9113-GE) და აზიის ინფრასტრუქტურის საინვესტიციო ბანკის (AIIB სესხი L0388A) სასესხო შეთანხმებების -  Covid-19–ის წინააღმდეგ სწრაფი რეაგირების პროექტის, ფარგლებში, სამინისტროს მიერ შესასრულებელი ღონისძიებების განხორციელებას;
[bookmark: _GoBack]ე) ახორციელებს სხვა უფლებამოსილებებს პროექტის შესაბამისად, სამინისტროს მიერ განსახორციელებელი ღონისძიებების უზრუნველყოფისათვის. 


მუხლი 3. კომისიის მუშაობის წესი
1. კომისია საქმიანობას ახორციელებს სხდომების მეშვეობით ან ელექტრონულად, კომისიის თავმჯდომარის გადაწყვეტილებით. 
2. კომისია იკრიბება  საშუალოდ კვარტალში ერთხელ , რა დროსაც საკითხებს განიხილავს წინასწარ განსაზღვრული დღის წესრიგის შესაბამისად და იღებს შესაბამის გადაწყვეტილებებს და/ან რეკომენდაციებს. 
3. კომისიას ხელმძღვანელობს კომისიის თავმჯდომარე. კომისიის თავმჯდომარის არყოფნის შემთხვევაში - თავმჯდომარის ერთ-ერთი მოადგილე.
4. კომისია უფლებამოსილია თუ მასში მონაწილეობს 5 წევრი მაინც. კომისიის გადაწყვეტილება მიიღება, თუ მას მხარს დაუჭერს დამსწრეთა ნახევარზე მეტით. 
5. კომისიის გადაწყვეტილება ფორმდება ოქმის სახით, რომელსაც ხელს აწერს კომისიის თავმჯდომარე და მდივანი. 
6. კომისიის თავმჯდომარე განსაზღვრავს კომისიის მუშაობის სხვა პროცედურულ საკითხებს, რაც არ არის დარეგულირებული წინამდებარე ბრძანებით.  
7. კომისიის წევრები უფლებამოსილნი არიან წარმოადგინონ გარკვეული ინიციატივები და რეკომენდაციები განსახილველად. 
8. კომისიის სამდივნოს ფუნქციების შესრულებას ახორციელებს PIU.  


